
Libër Kujtimi i Kosovës, Viti 1998

Arsen (Daut) Mazrekaj
(28.12.1979, shqiptar nga Drenoci/Drenovac, 
komuna e Deçanit/Dečani, i pamartuar, 
pjesëtar i UÇK-së)

Nga mesi i muajit qershor të vitit 
1998, Arseni me vëllain Avniun dhe 
kushëririn Mentorin, së bashku me një 
grup pjesëtarësh të UÇK-së, shkuan në 
Shqipëri për tu furnizuar me armatime. 
Gjatë kthimit, më 6.07.1998, përderisa e 
kalonin kufirin me Kosovën, kufitarët serb 
hapën zjarr ndaj tyre dhe e qëlluan Arsenin 
në këmbën e djathtë. Plumbi ia kishte 

dëmtuar një enë gjaku duke rezultuar me 
gjakderdhje të madhe. I vëllai me pjesëtarë 
të tjerë të UÇK-së e kanë bartur Arsenin 
në spitalin e Bajram Currit [Shqipëri], 
ku menjëherë iu nënshtrua intervenimit 
kirurgjikal. Por, mjekët nuk kanë mundur 
të shpëtojnë Arsenin. E kanë varrosur më 
7.07.1998 në varrezat e Bajram Currit. 
Në datën 22.08.1999, familjarët i kanë 
rivarrosur mbetjet e tij mortore në varrezat 
në Drenoc/Drenovac.
Burimet: deklarata D.M, FDH-40584; J. 
Osmani, Krimet.., I, 141.

